КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Коми Республикаса республиканскӧй сьӧмкуд сьӧм тшӧт весьтӧ сьӧмкуд судзсянлун ӧткодялӧм вылӧ дотацияяс
сетӧмкӧд йитчӧм ӧткымын юалӧм йылысь
Россия Федерацияса сьӧмкуд кодекслӧн 137 статьяса 8 пункт, 138 статьяса 8 пункт, “Коми Республикаын сьӧмкуд система да сьӧмкуд процесс йылысь” Коми Республикаса Оланпаслӧн 42 статьяса 8 юкӧн, 43 статьяса 7 юкӧн серти Коми Республикаса Веськӧдлан котыр шуис:
1. Вынсьӧдны Коми Республикаын муниципальнӧй юкӧнъяслӧн меставывса администрацияясса юралысьяскӧд (олӧмӧ пӧртан-тшӧктан органъясӧн юрнуӧдысьяскӧд) артмӧдчӧмъяс кырымалан пӧрадоксӧ, кодъяс босьтӧны Коми Республикаса республиканскӧй сьӧмкуд сьӧм тшӧт весьтӧ сьӧмкуд судзсянлун ӧткодялӧм вылӧ дотацияяс да (либӧ) торъя йӧзлӧн чӧжӧс вылӧ вотысь индӧм дотацияяс вежысь содтӧд отчисление нормативъяс серти чӧжӧс, а сідзжӧ индӧм артмӧдчӧмъяс дорӧ корӧмъяссӧ содтӧд серти.
2. Урчитны, мый Коми Республикаын муниципальнӧй юкӧнъяслӧн меставывса администрацияясса юралысьяскӧд (олӧмӧ пӧртан-тшӧктан органъясӧн юрнуӧдысьяскӧд) артмӧдчӧмъяссӧ, кодъяс босьтӧны Коми Республикаса республиканскӧй сьӧмкуд сьӧм тшӧт весьтӧ сьӧмкуд судзсянлун ӧткодялӧм вылӧ дотацияяс да (либӧ) торъя йӧзлӧн чӧжӧс вылӧ вотысь индӧм дотацияяс вежысь содтӧд отчисление нормативъяс серти чӧжӧс, кырымалӧны ӧнія финансӧвӧй вося урасьӧм тӧлысь 15 лунысь оз сёрджык кадколастӧ.
3. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти ладмӧдӧ Коми Республикаса олӧмӧ пӧртысь власьт органъяслысь сьӧмкуд, финансӧвӧй, кредитнӧй политика да вот юалӧмъяс серти уджсӧ.
4. Тайӧ шуӧмыс вынсялӧ 2020 вося тӧвшӧр тӧлысь 1 лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь – 
Коми Республикаса Юралысьлӧн
Администрацияӧн Юрнуӧдысь




         М. Порядин
Сыктывкар
2019 вося ӧшым тӧлысь 17 лун
605 № 
ВЫНСЬӦДӦМА
Коми Республикаса Веськӧдлан котырлӧн 
2019 во ӧшым тӧлысь 17 лунся 605 №-а шуӧмӧн
(содтӧд)
Коми Республикаын муниципальнӧй юкӧнъяслӧн меставывса администрацияясса юралысьяскӧд (олӧмӧ пӧртан-тшӧктан органъясӧн юрнуӧдысьяскӧд) артмӧдчӧмъяс кырымалан
ПӦРАДОК,
кодъяс босьтӧны Коми Республикаса республиканскӧй сьӧмкуд сьӧм тшӧт весьтӧ сьӧмкуд судзсянлун ӧткодялӧм вылӧ дотацияяс да (либӧ) торъя йӧзлӧн чӧжӧс вылӧ вотысь индӧм дотацияяс вежысь содтӧд
отчисление нормативъяс серти чӧжӧс, а сідзжӧ индӧм
артмӧдчӧмъяс дорӧ корӧмъяс
1. Тайӧ Пӧрадокыс индӧ Коми Республикаын муниципальнӧй юкӧнъяслӧн меставывса администрацияясса юралысьяскӧд (олӧмӧ пӧртан-тшӧктан органъясӧн юрнуӧдысьяскӧд) артмӧдчӧмъяс кырымаланногсӧ, кодъяс босьтӧны Коми Республикаса республиканскӧй сьӧмкуд сьӧм тшӧт весьтӧ сьӧмкуд судзсянлун ӧткодялӧм вылӧ дотацияяс да (либӧ) торъя йӧзлӧн чӧжӧс вылӧ вотысь индӧм дотацияяс вежысь содтӧд отчисление нормативъяс серти чӧжӧс (водзӧ лӧсялӧмӧн – артмӧдчӧмъяс, муниципальнӧй юкӧнъяс), артмӧдчӧмъяс дорӧ корӧмъяссӧ, а сідзжӧ артмӧдчӧмъяс кырымалан пӧрадок да кадколастъяс торкалӧмысь да Коми Республикаын меставывса асвеськӧдлан органъясӧн (водзӧ – меставывса асвеськӧдлан органъяс) артмӧдчӧмъясысь артмысь кӧсйысьӧмъяссӧ збыльмӧдтӧмысь кывкутан мераяссӧ.
2. Артмӧдчӧмъяссӧ кырымалӧны сы могысь, медым могмӧдны муниципальнӧй юкӧнъясӧн кӧсйысьӧмъяс примитӧмсӧ да олӧмӧ пӧртӧмсӧ, кодъяс отсалӧны бурмӧдны муниципальнӧй юкӧнъясын муниципальнӧй сьӧм овмӧссӧ да сӧвмӧдны найӧс социальнӧй да экономика боксянь.
3. Артмӧдчӧмъяссӧ кырымалӧны: 
Коми Республикаса сьӧм овмӧс министерство (водзӧ – Министерство) муниципальнӧй районъяслӧн, кар кытшъяслӧн меставывса администрацияясса юралысьяскӧд (олӧмӧ пӧртан-тшӧктан органъясӧн юрнуӧдысьяскӧд) (водзӧ – районса, кытшса администрацияяс);
муниципальнӧй районлӧн финансӧвӧй орган овмӧдчӧминъяслӧн меставывса администрацияясса юралысьяскӧд (олӧмӧ пӧртан-тшӧктан органъясӧн юрнуӧдысьяскӧд) (водзӧ – овмӧдчӧминса администрацияяс) – сыкӧд йитӧдын, мый “Коми Республикаын муниципальнӧй районъяслӧн меставывса асвеськӧдлан органъяслы овмӧдчӧминъяслӧн сьӧмкудъяслы дотацияяс арталӧм да сетӧм серти Коми Республикаса канму власьт органъяслысь уджмогъяс сетӧм йылысь” Коми Республикаса Оланпас серти сетӧны Коми Республикаын муниципальнӧй районъяслӧн меставывса асвеськӧдлан органъяслы овмӧдчӧминъяслӧн сьӧмкудъяслы дотацияяс арталӧм да сетӧм серти Коми Республикаса канму власьт органъяслысь уджмогъяссӧ.
4. Артмӧдчӧмъяссӧ кырымалӧны ӧти финансӧвӧй во вылӧ форма серти, кутшӧмӧс вынсьӧдӧма Министерствоӧн да сійӧс вынсьӧдан лунсянь 3 уджалан лун чӧжӧн йӧзӧдӧма Министерстволӧн официальнӧй сайтын да сэні колӧ урчитны:
муниципальнӧй юкӧнъяслысь кӧсйысьӧмъяссӧ Муниципальнӧй юкӧнъяслӧн кӧсйысьӧмъяс лыддьӧг серти, кодъяс босьтӧны Коми Республикаса республиканскӧй сьӧмкуд сьӧм тшӧт весьтӧ сьӧмкуд судзсянлун ӧткодялӧм вылӧ дотацияяс да (либӧ) торъя йӧзлӧн чӧжӧс вылӧ вотысь индӧм дотацияяс вежысь содтӧд отчисление нормативъяс серти чӧжӧс, кутшӧм лоӧ тайӧ Пӧрадок дорӧ содтӧдӧн (водзӧ – Лыддьӧг);
меставывса асвеськӧдлан органъясӧн артмӧдчӧмъясысь артмысь кӧсйысьӧмъяссӧ збыльмӧдтӧмысь кывкутан мераяс.
Артмӧдчӧмъясын, кутшӧмъясӧс Министерство кырымалӧ районлӧн, кытшлӧн администрацияясса юралысьяскӧд, артмӧдчӧмысь торйӧдны позьтӧм юкӧнӧн лоӧ лӧсялана муниципальнӧй юкӧнлӧн меставывса асвеськӧдлан органлӧн чина йӧз лыддьӧг, кодъяс кывкутӧны артмӧдчӧмъясысь артмысь кӧсйысьӧмъяссӧ меставывса асвеськӧдлан органъясӧн збыльмӧдӧмысь.
5. Министерство (муниципальнӧй районса финансӧвӧй орган) ӧнія финансӧвӧй вося тӧвшӧр тӧлысь 15 лунӧдз кадколастӧ ыстӧ районса, кытшса администрацияӧ (овмӧдчӧминса администрацияӧ) артмӧдчӧм баласӧ кык экземплярын, кутшӧмӧс кырымалӧма Министерствоӧн юрнуӧдысь (муниципальнӧй районса финансӧвӧй органӧн юрнуӧдысь).
Муниципальнӧй районса, кытшса администрация (овмӧдчӧминса администрация) ӧнія финансӧвӧй вося урасьӧм тӧлысь 15 лунысь оз сёрджык кадколастӧ сетӧ Министерствоӧ (муниципальнӧй районса финансӧвӧй органӧ) артмӧдчӧмлысь 1 экземплярсӧ, кутшӧмӧс кырымалӧма муниципальнӧй юкӧнлӧн меставывса администрацияса юралысьӧн (олӧмӧ пӧртан-тшӧктан органӧн юрнуӧдысьӧн).
6. Сэк, кор районса, кытшса администрация (овмӧдчӧминса администрация) абу кутчысьӧма артмӧдчӧм кырымалан пӧрадокӧ да кадколастъясӧ, индӧны ӧнія финансӧвӧй вося рака тӧлысь 1 лунсянь лӧсялана муниципальнӧй юкӧнлы сьӧмкуд судзсянлун ӧткодялӧм вылӧ дотациясӧ районса, кытшса администрацияӧн (овмӧдчӧминса администрацияӧн) урчитӧм пӧрадокын кырымалӧм артмӧдчӧм сетан кадпасӧдз кывкутана мераяс вуджӧдны дугӧдлӧмӧн. Кывкутана мера индӧм йылысь помшуӧмыс оформитсьӧ уведомлениеӧн да ӧнія финансӧвӧй вося урасьӧм тӧлысь 25 лунӧдз кадколастӧ Министерство (муниципальнӧй районса финансӧвӧй орган) ыстӧ сійӧс муниципальнӧй юкӧнса администрацияӧ, коді абу кырымалӧма артмӧдчӧмсӧ.
Сэк, кор меставывса асвеськӧдлан органъяс абу збыльмӧдӧмаӧсь артмӧдчӧмъясысь артмӧм кӧсйысьӧмъяссӧ, меставывса асвеськӧдлан органъяс кывкутӧны Россия Федерацияса оланпастэчас серти.
7. Меставывса асвеськӧдлан органъясӧн артмӧдчӧмъясысь артмысь кӧсйысьӧмъясӧ кутчысьӧм бӧрся видзӧдӧны:
Министерство артмӧдчӧмъяс серти, кутшӧмъясӧс кырымалӧны районса, кытшса администрацияясса юралысьяскӧд;
муниципальнӧй районъясса финансӧвӧй органъяс артмӧдчӧмъяс серти, кутшӧмъясӧс кырымалӧны овмӧдчӧминъяслӧн администрацияясса юралысьяскӧд. 
 Коми Республикаын муниципальнӧй юкӧнъяслӧн
меставывса администрацияясса юралысьяскӧд
(олӧмӧ пӧртан-тшӧктан органъясӧн юрнуӧдысьяскӧд)
артмӧдчӧмъяс кырымалан пӧрадок,
кодъяс босьтӧны Коми Республикаса
республиканскӧй сьӧмкуд сьӧм тшӧт весьтӧ
сьӧмкуд судзсянлун ӧткодялӧм вылӧ дотацияяс
да (либӧ) торъя йӧзлӧн чӧжӧс вылӧ вотысь
индӧм дотацияяс вежысь содтӧд
отчисление нормативъяс серти чӧжӧс,
а сідзжӧ индӧм артмӧдчӧмъяс дорӧ корӧмъяс дорӧ
СОДТӦД
Муниципальнӧй юкӧнъяслӧн кӧсйысьӧмъяс
ЛЫДДЬӦГ,
кодъяс босьтӧны Коми Республикаса республиканскӧй сьӧмкуд сьӧм
тшӧт весьтӧ сьӧмкуд судзсянлун ӧткодялӧм вылӧ дотацияяс да (либӧ)
торъя йӧзлӧн чӧжӧс вылӧ вотысь индӧм дотацияяс вежысь
содтӧд отчисление нормативъяс серти чӧжӧс
1. Муниципальнӧй районлӧн, кар кытшлӧн, кар, сикт овмӧдчӧминлӧн кӧсйысьӧмъясын урчитӧма сійӧс, мый лоӧ:
1) вынсьӧдӧма меставывса сьӧмкудйын дефицит сьӧмӧн могмӧдан ӧшмӧсъяс лыдын сьӧмкудлӧн тшӧтъяс вылын сьӧм колясъяс чинтан мындасӧ сьӧмлӧн збыльвывса коляс йӧрышын, мый артмӧма отчётнӧй вося тӧвшӧр тӧлысь 1 лун вылӧ;
2) меставывса сьӧмкудйын дефицит сьӧмӧн могмӧдан ӧшмӧсъяс лыдын абу сьӧмкуд кредитъяс босьтан мындаыс публичнӧй инӧда юкӧнлӧн финансӧвӧй органӧн сетан йӧрышысь унджык ыдждаын, кодлӧн сьӧмкудйысь сетӧны кредитъяссӧ;
3) вынсьӧдӧма меставывса сьӧмкуд, кӧні чӧжӧс лыдӧ пыртӧма дотацияяслысь мындасӧ сьӧмкудйын урчитӧм йӧрышысь унджык ыдждаын, кытысь сетӧны дотацияяссӧ;
4) кутчысьӧма Коми Республикаын депутатъяслы, меставывса асвеськӧдлан бӧрйӧм чина йӧзлы, кодъяс збыльмӧдӧны ассьыныс уджмогъяссӧ пыр подув вылын, да муниципальнӧй служащӧйяслы, кодъяс уджалӧны меставывса асвеськӧдлан органъясын муниципальнӧй служба чинъясын, уджысь мынтысьӧм вылӧ рӧскод артмӧдӧм серти Коми Республикаса Веськӧдлан котырӧн урчитӧм нормативъясӧ;
5) кутчысьӧма Россия Федерацияса сьӧмкуд кодексын 81 статьялӧн корӧмъясӧ меставывса администрациялӧн резервнӧй фондлӧн ыджда юкӧнын;
6) кутчысьӧма Россия Федерацияса сьӧмкуд кодексын 921 статьялӧн корӧмъясӧ меставывса сьӧмкудйын дефицит ыджда юкӧнын;
7) кутчысьӧма Россия Федерацияса сьӧмкуд кодексын 106 статьялӧн корӧмъясӧ муниципальнӧй заимствованиелӧн йӧрыш юкӧнын;
8) кутчысьӧма Россия Федерацияса сьӧмкуд кодексын 107 статьялӧн корӧмъясӧ муниципальнӧй уджйӧз йӧрыш юкӧнын;
9) кутчысьӧма Россия Федерацияса сьӧмкуд кодексын 111 статьялӧн корӧмъясӧ муниципальнӧй уджйӧз могмӧдӧм вылӧ рӧскод йӧрыш юкӧнын;
10) быд тӧлысся 1 лун вылӧ уджысь мынтысьӧм, сьӧмӧн видзӧм серти мынтӧмъяс да уджалысьяслы мукӧд мынтӧм вылӧ социальнӧя быть страхуйтӧм серти взносъяс мынтӧм вылӧ рӧскод юкӧнын меставывса сьӧмкудлӧн нюжӧдӧм кредиторскӧй уджйӧзыс абу;
11) быд квартался 1 лун вылӧ уджысь мынтысьӧм, сьӧмӧн видзӧм серти мынтӧмъяс да уджалысьяслы мукӧд мынтӧм вылӧ социальнӧя быть страхуйтӧм серти взносъяс мынтӧм вылӧ рӧскод юкӧнын муниципальнӧй сьӧмкуд да асшӧрлуна учреждениеяслӧн нюжӧдӧм кредиторскӧй уджйӧзыс абу;
12) могмӧдӧма ӧнія финансӧвӧй вося тӧвшӧр тӧлысь 1 лун вылӧ мыччӧдъяс серти меставывса сьӧмкудлӧн да муниципальнӧй асшӧрлуна да сьӧмкуд учреждениеяслӧн нюжӧдӧм кредиторскӧй уджйӧз петкӧдласлӧн ӧтувъя йӧрыш серти татшӧм значениесӧ локтан финансӧвӧй вося тӧвшӧр тӧлысь 1 лун вылӧ:
муниципальнӧй юкӧнъяслы, кодъяслӧн ӧнія финансӧвӧй вося тӧвшӧр тӧлысь 1 лун вылӧ эм нюжӧдӧм кредиторскӧй уджйӧз – уджйӧзлысь йӧрышсӧ вот да вотысь ӧтдор чӧжӧс да дотацияяс збыльвывса воӧмъяслӧн содан мындаысь абу этшаджык вылӧ чинтӧм кольӧм вося татшӧм жӧ периодкӧд орччӧдӧмӧн, сэк, кор вот да вотысь ӧтдор чӧжӧс да дотацияяс збыльвывса воӧмъяслӧн содӧмыс абу кольӧм вося татшӧм жӧ периодкӧд орччӧдӧмӧн – нюжӧдӧм кредиторскӧй уджйӧз йӧрышлӧн абу содӧм;
муниципальнӧй юкӧнъяслы, кодъяслӧн ӧнія финансӧвӧй вося тӧвшӧр тӧлысь 1 лун вылӧ нюжӧдӧм кредиторскӧй уджйӧзыс абу – локтан финансӧвӧй вося тӧвшӧр тӧлысь 1 лун вылӧ сійӧ абу;
13) отчётнӧй финансӧвӧй воын сетӧма артмӧдчӧмъясысь артмӧм кӧсйысьӧмъяс олӧмӧ пӧртан бӧртасъяс йылысь отчётсӧ татшӧм пӧрадокын:
ӧнія финансӧвӧй вося урасьӧм тӧлысь 15 лунӧдз кадколастӧ кар, сикт овмӧдчӧминлӧн администрация сетӧ муниципальнӧй районлӧн финансӧвӧй органӧ отчёт форма серти, кутшӧмӧс сетӧма муниципальнӧй районлӧн финансӧвӧй орган;
ӧнія финансӧвӧй вося рака тӧлысь 1 лунӧдз кадколастӧ муниципальнӧй районлӧн, кар кытшлӧн администрация сетӧ Коми Республикаса сьӧм овмӧс министерствоӧ (водзӧ – Министерство) отчёт форма серти, кутшӧмӧс сетӧма Министерство;
14) меставывса асвеськӧдлан органъясса чина йӧзӧс кыскӧма дисциплинарнӧя кывкутӧмӧ, кодъяслӧн вӧчӧмторъяс (вӧчтӧмторъяс) вайӧдісны артмӧдчӧмысь артмысь кӧсйысьӧмъяс торкалӧмӧдз;
15) сетӧма финансӧвӧй органӧ, кодкӧд кырымалӧма артмӧдчӧмсӧ, дисциплинарнӧя мыждӧм йылысь удж сетысьлысь инӧда акт йӧзӧдан лунсянь 3 уджалан лун чӧжӧн, но артмӧдчӧмысь артмысь кӧсйысьӧмъяс торкалӧмсӧ эрдӧдӧм йылысь юӧр финансӧвӧй органсянь босьтан лунсянь 2 тӧлысьысь абу сёрджык, дисциплинарнӧя кывкутӧмӧ кыскӧм йылысь юӧр.
2. Муниципальнӧй районлӧн кӧсйысьӧмъяс, коді сетӧ овмӧдчӧминъяслӧн сьӧмкудъяслы дотацияяс арталӧм да сетӧм серти Коми Республикаса канму власьт органъяслысь уджмогъяс збыльмӧдӧм вылӧ субвенция сьӧм тшӧт весьтӧ сьӧмкуд судзсянлун ӧткодялӧм вылӧ дотацияяс, тайӧ Лыддьӧглӧн 1 пунктын индӧм кӧсйысьӧмъяс лыдӧ содтӧд пырӧны: 
1) кар, сикт овмӧдчӧминъяскӧд, кодъяс пырӧны муниципальнӧй районӧ да босьтӧны овмӧдчӧминъяслӧн сьӧмкудъяслы дотацияяс арталӧм да сетӧм серти Коми Республикаса канму власьт органъяслысь уджмогъяс збыльмӧдӧм вылӧ субвенция сьӧм тшӧт весьтӧ сьӧмкуд судзсянлун ӧткодялӧм вылӧ дотацияяс, тайӧ шуӧмӧн урчитӧм пӧрадокын да кадколастъясӧ муниципальнӧй районлӧн финансӧвӧй органӧн артмӧдчӧмъяс кырымалӧм;
2) артмӧдчӧмъясысь артмысь кӧсйысьӧмъяссӧ кар, сикт овмӧдчӧминъясӧн збыльмӧдӧм бӧрся видзӧдӧм;
3) овмӧдчӧминъяслӧн сьӧмкудъяслы сьӧмкуд судзсянлун ӧткодялӧм вылӧ дотацияяс арталӧм да сетӧм серти Коми Республикаса канму власьт органъяслысь уджмогъяссӧ збыльмӧдӧм вылӧ Коми Республикаса республиканскӧй сьӧмкудйысь субвенцияяс сетан правилӧяс збыльмӧдӧм, кутшӧмъясӧс вынсьӧдӧма Коми Республикаса Веськӧдлан котырӧн.
3. Муниципальнӧй районлӧн, кар кытшлӧн кӧсйысьӧмъяс, кодъяс веськалӧны Россия Федерацияса сьӧмкуд кодекслӧн 136 статьяса 4 пунктлӧн вын улӧ, тайӧ Лыддьӧглӧн 1 пунктын индӧм кӧсйысьӧмъяс лыдӧ содтӧд пырӧны: 
1) Коми Республикаса Веськӧдлан котырӧн урчитӧм пӧрадокын документъяс да материалъяс быть сетӧм, кутшӧмъяс колӧны Россия Федерацияса сьӧмкуд оланпастэчаслӧн корӧмъяслы муниципальнӧй юкӧнлӧн бӧрйӧм органӧ сетӧм локтан финансӧвӧй во (локтан финансӧвӧй во да планӧвӧй период) вылӧ меставывса сьӧмкуд балалӧн лӧсялӧм йылысь кывкӧртӧд дасьтӧм могысь;
2) ӧнія финансӧвӧй вося косму тӧлысь 1 лунӧдз сьӧмкуд йылысь помшуӧмӧ вӧзйӧмъяс тӧд вылӧ босьтӧмӧн, кутшӧмъясӧс гижӧма Россия Федерацияса сьӧмкуд оланпастэчаслӧн корӧмъяслы муниципальнӧй юкӧнлӧн бӧрйӧм органӧ сетӧм меставывса сьӧмкуд балалӧн лӧсялӧм йылысь кывкӧртӧдын, вежсьӧм пыртӧм.
4. Муниципальнӧй районлӧн кӧсйысьӧмъяс, коді кырымалӧма кар, сикт овмӧдчӧминъяслӧн меставывса асвеськӧдлан органъяскӧд, кодъяс пырӧны муниципальнӧй районӧ, сьӧмкудъяс лӧсьӧдан да найӧс збыльмӧдӧмсӧ котыртан юкӧнын кар, сикт овмӧдчӧминлӧн администрациялысь уджмогъяс збыльмӧдӧмсӧ сылы сетӧм йылысь артмӧдчӧмсӧ, тайӧ Лыддьӧглӧн 1 пунктын индӧм кӧсйысьӧмъяс лыдӧ содтӧд пырӧны: 
1) Коми Республикаса Веськӧдлан котырӧн урчитӧм пӧрадокын документъяс да материалъяс быть сетӧм, кутшӧмъяс колӧны Россия Федерацияса сьӧмкуд оланпастэчаслӧн корӧмъяслы муниципальнӧй юкӧнлӧн бӧрйӧм органӧ сетӧм локтан финансӧвӧй во (локтан финансӧвӧй во да планӧвӧй период) вылӧ Россия Федерацияса сьӧмкуд кодекслӧн 136 статьяса 4 пунктлӧн вын улӧ веськалысь овмӧдчӧминъяслӧн меставывса сьӧмкуд балалӧн лӧсялӧм йылысь кывкӧртӧд дасьтӧм могысь;
2) овмӧдчӧминъяслӧн муниципальнӧй юкӧнъясса бӧрйӧм органъясӧс вӧзйӧмъясӧн быть тӧдмӧдӧм, кутшӧмъясӧс гижӧма Россия Федерацияса сьӧмкуд оланпастэчаслӧн корӧмъяслы муниципальнӧй юкӧнлӧн бӧрйӧм органӧ сетӧм меставывса сьӧмкуд балалӧн лӧсялӧм йылысь кывкӧртӧдын. 
